
Мемлекетіміздің ауыл шаруашылығын, оның ішінде қой 

шаруашылығын дамытуға үлес қосу мақсатында Ақмола облысында 
орналасқан «Қабылда» ШҚ-да еділбай тұқымының қойларын жергілікті 
қойлармен шағылыстыру (будандастыру) арқылы ұрпақ алу технологиясы 
зерттелмек.  

Еділбай қойы ет өндіру бағытында өсірілетін қылшық жүнді, құйрықты 
қазақы қой тұқымы. Басқа да қой тұқымдарының ішінде биологиялық және 
шаруашылықтық бірқатар айтарлықтай артықшылықтарымен ерекшеленеді.  

Қойлар өзінің биологиялық көптеген құндылығының және дене бітімдік 
ерекшеліктерінің арқасында, ең алдымен өзінің жоғары бейімделу қабілетіне 
байла-нысты жыл бойғы жайылымға, шөл және шөлейт жағдайларға 
неғұрлым бейімделген малдар. Құйрықты еділбай қой тұқымының 
шаруашылыққа пайдалы өнім белгілерін және бірқатар биологиялық 
ерекшеліктерінің өзгергіштіктерін зерттеп, осы арқылы осы аймаққа жақсы 
бейімделген ұнамды мал тобын анықтау болып табылады [1].  

Түсі бозғылт, қызыл қоңыр, көбінесе қара болады. Еділбай қойы өсімтал 
келеді, тез ет алады. Жоғарыда айтып кеткендей, «Қабылда» ШҚ-да еділбай 
тұқымының қойларын, жергілікті қойлармен будандастыру арқылы ұрпақ алу 
үшін тәжірибе жасадық. Яғни, біздің келтірілген шолуларда, будандастыру 
жұмыстары жартылай қылшық жүнді қойларды және басқа қой 
тұқымдарымен жүргізіп еділбай қойын, тұқымды жақсартушы ретінде 
пайдаланған. Будандастыруға алынған малдар дене бітімі берік, жүнінің 
өнімі мен сапасы бойынша ұнамды типтің талаптарына сай келетін 
қошқарлар және талаптағы саулықтарды шағылыстыру жұмысына іріктедік. 
Мұның өзі алынатын ұрпақтың өнімділігін арттыруға және асыл тұқымды 
мал отарларын көбейтуге көмегін тигізетіні белгілі [2,3].  

Ауыл шаруашылық малдарын көбейту тәжірибелері мынаны көрсетеді, 
жоғары өнімді ұрпақ алып отардың өнімділік және асыл тұқымды сапасын 
жоғарылатуда нәтижелі әдіс болып табылады. Нәтижелі селекция 
жұмыстарында жұптастыруға түсетін малдарды дұрыс таңдап алу және 
оларды жұптастыруға сапалы түрде дұрыс пайдалану. Алынған ұрпақ 
нәтижелі болуы жұптастыруға түскен саулық пен қошқардың талаптарға 
сәйкес дұрыс таңдап алу маңызды рөл атқарады.  



Тәжірибе жүргізуге сұрыпталған аналық малдың ұдайы өндірістік 
қабілеттілігін қоздау және төлдің анасынан бөлгендегі алынған бастапқы 
деректер негізінде және төлдің салыстырмалы шығымын ескеру арқылы 
есепке алынады. Жалпы еділбай қойы өзінің пайдалы белгілерін, таза 
өсіргенде ғана ұрпағына тұрақты бере алады. Осыған сәйкес біздің 
зерттеулерімізге еділбай қойларының қошқарларын жергілікті саулықтармен 
будандастыру.  

Саулықтың сапасына қарай қошқар белгіленді және қошқар сапасы 
саулықтан әрқашан жоғары тұру керек. Төлдің жақсы жетіліп тууы саулыққа 
байланысты, сондықтан саулыққа жақсы күтім жасалынады, яғни, 
жұптастырғаннан кейін және төлді емізу кезінде аналық малдарға қосымша 
азықтандыру жұмыстары жүргізіледі.  

Зерттеулер бойынша өнімділік және сыртқы белгілер тұқым қуалайды 
және ол тұқым түріне, азықтандыруға (азық құрамына), аналық жасына, 
күйіне және басқа да факторларға байланысты. Төменде 1- кестеде 
саулықтардың төлдегіштік көрсеткіштері көрсетілген. Саулықтардың 
төлдегіштік сапасының жоғары деңгейде екенін көреміз, яғни ұрықтанған 
саулықтардың басы 750 болса, төлдегіштігі 100,8 % көрсетті. 

1-кесте - Саулықтардың төлдегіштік сапасы 
№ Төлдегіштік көрсеткіштер Өлшем бірлігі Нәтижелер 
1 Ұрықтанған саулықтар бас 750 
2 Қоздаған саулықтар бас 732 
3 Қысыр қалған саулықтар бас 18 
4 Туылған қозылар бас 756 
5 Саулықтардың төлдегіштігі % 100,8 
Сонымен қатар, туған қозыларда қатаң бақылауға алынды, өлшенді, 

түрлік ерекшеліктері анықталып, есепке алынды (2-кесте). Жұптастырудың 
нәтижесінде алынған қозылар шағылысқан қошқар мен саулықтың сапалық  
белгілеріне қарай болады. 

2 - кeстe - Қoзылapдың тipiлeй сaлмaқ өзгepгiштiгi 
Қoзылapдың 
жaсы, aйы 

Epкeк Ұpғaшы 
n X ± mx Cv n X ± mx Cv 

Туғaндa 100 4,55±0,1 22,2 100 4,35±0,1 21,8 
4 88 37,5±0,25 8,0 90 35,0±6,2 7,42  

Тірі салмақты жоғарылатудағы селекциялық жұмыстар ет шығымын 
жоғарлатуға әкеледі. Сондықтан қойларды тәжірибелік және бақылау 
топтарын алып, жайылым тиімділігін біле отырып, жас тоқтыларды 
бордақылау және жыл мезгілдеріне қарай азық межесін құру арқылы малды 
өсірудің қарқынды технологиясын жетілдіру жұмыстарын жүргізу керек. 
Жүргізілген зерттеулер нәтижесінде еділбай қойларының еттілік өнімділік 
қасиеттері бойынша ешқандай кемшілігі жоқ екендігі анықтап, олардың 
санын көбейтуге бағыт алынады. Соның нәтижесінде ет өнімділігін 



жоғарлатудағы селекциялық-генетикалық әдістерін жетілдіру аймақта қой 
шаруашылығының экономикалық тиімділігі жоғарлауда. Жоғары 
өнімділіктегі еділбай қойларымен жүргізілген іс шаралар жүзінде алынған 
нәтижелер алдағы уақытта отардың өнімділік және асылтұқымдық сапасын, 
көбеюшілік қабілетін жоғарлатуға, арзан қой етін алуға қолданылады. Бұл 
ұсынылған технология негізінде өнімділік рентабелділігі 25-30℅ ал жеке 
үрдістерде 40-50℅ жоғарылайды. Тауарлы және асыл тұқымды отарларды 
жаппай селекциялау негізінде жоғары сапалы төлді пайдалану және сату 
негізінде, ет бағытындағы қойлардың тез жетілігіштігінің жоғарылайтынын 
нақты көреміз.  

Экономика жағдайында ауыл шаруашылық өндірістеріне тиімді ұсыныс 
үлгілерді енгізу, асылтұқымды малдарды өсіру, жоғары өнімді отар құру 
сияқты жұмыстар отандық ауылшаруашылық өнімдерін өндіретін 
өндірушілердің ауқымын кеңейтуге жағдай жасайды. Отандық өнімдер 
жоғары сапа мен төмен бағаны қажет етеді, сол себепті бұндай сұранысты 
қанағаттандыру үшін әсіресе етті бағыттағы қой тұқымдарының санын 
көбейту керек. 
 

Әдебиеттер тізімі 
  

1 Шауғымбаева Н.Н. Еділбай және гиссар қозыларының өсіп-жетілуі 
/Шауғымбаева Н.Н., Сәбденов Қ.С., Құлатаев Б.Т.// Жаршы. -2005. Б.7. - №9. 
– С. 22-23.  

2 Жұмаділла Қ. Қарғалы қойының өнімділік белгілерінің құйрық 
көлеміне байланыстылығы / Жұмаділла Қ. // Жаршы. -2002. –Б.10. -№ 8. -С. 
15-16.  

3 Boscaro de Castro. Dietary energy in late pregnancy and during lactation 
and performance of Santa Ines sheep in an accelerated mating system/ Boscaro de 
Castro, Filipe Alexandre; de Azambuja Ribeiro, Edson Luis; Mizubuti, Ivone 
Yurika / SEMINA-CIENCIAS AGRARIAS-2013 -V.34,№ 2. - P. 4187-4202 

 
 
 


